
 
  



                                                                                                            

 
 



Rhif cyfresol y drwydded WA/065/0002/0001/R001 
 Dyfynnwch y rhif cyfresol yn yr holl ohebiaeth ynglŷn â’r drwydded hon 
 

Sylwer:Mae cyfeiriadau at “y map” yn cyfeirio at y map sy’n ffurfio rhan o’r drwydded hon. 
Mae cyfeiriadau at “CNC” yn cyfeirio at Gorff Adnoddau Naturiol Cymru neu unrhyw gorff 
olynol. 

   
Deddf yr Amgylchedd 1995  

Deddf Adnoddau Dŵr 1991 fel y’i diwygiwyd gan Ddeddf Dŵr 2003 
Rheoliadau Adnoddau Dŵr (Tynnu Dŵr a’i Gronni) 2006 

Erthygl 3 Gorchymyn Corff Adnoddau Naturiol Cymru (Sefydlu) 2012 
Gorchymyn Corff Adnoddau Naturiol Cymru (Swyddogaethau) 2013 

 

 

 
 
 
 
 

 
TRWYDDED LAWN I DYNNU DŴR 
 
Mae Corff Adnoddau Naturiol Cymru (y cyfeirir ato fel "CNC" wedi hyn) yn rhoi'r drwydded 
hon i:- 
 
Gwilym Huw James ac Ann Wynn James (“Deiliad y Drwydded”) 
 

Arlyn 
Trawsfynydd 
Blaenau Ffestiniog 
LL41 4DU 
  
Mae'r drwydded hon yn awdurdodi Deiliad y Drwydded i dynnu dŵr o ffynhonnell y 
cyflenwad a ddisgrifir yn yr Atodlen Amodau i'r drwydded hon ac yn unol â darpariaethau'r 
Atodlen honno. Mae'r drwydded yn cychwyn o'r dyddiad y daw i rym a ddangosir isod a 
bydd yn parhau mewn grym tan y dyddiad y daw i ben a ddangosir isod.  
 
Llofnodwyd: 
 
 
 
 
 
Ashley Lansdown 
Arweinydd y Tîm Trwyddedu 
Y Gwasanaeth Trwyddedu  
Cyfoeth Naturiol Cymru 
Swyddfeydd Llywodraeth Cymru 
Parc Cathays 
Rhodfa’r Brenin Edward VII 
Caerdydd 
CF10 3NQ 

 
 
 
 

Dyddiad cyhoeddi…………........28 Ebrill 2025 
 

Dyddiad y daw i rym……………28 Ebrill 2025 
 
Dyddiad y daw i ben...............31 Mawrth 2037 
 
Ddiad cyhoeddi'n wreiddiol…..30 Hydref 2018 
 

 
 

 
Dylid cadw'r drwydded hon yn ddiogel a dylid datgelu ei bodolaeth wrth werthu unrhyw 
eiddo y mae'n ymwneud ag ef.  Darllenwch y 'nodiadau pwysig' ar glawr y drwydded hon.

ATODLEN AMODAU 
 
1.   
 
1.1 

 
 

FFYNHONNELL Y CYFLENWAD  
 
Dŵr mewndirol (nant) a adwaenir fel Nant Bod y Fuddau ym Modyfuddau ger 
Trawsfynydd, Blaenau Ffestiniog. 
 

2. 
 
2.1 

 
 

PWYNT TYNNU DŴR 
 
Ar y Cyfeirnod Grid Cenedlaethol SH 73268 34638 a farciwyd fel 'Pwynt A' ar y 
map. 
 

3. 
 
3.1 
 

 
 

DULLIAU TYNNU DŴR 
 
Gwaith tynnu dŵr a phibell borthi trwy ddisgyrchiant. 
 

4.  
 
4.1 

 
 
  

DIBEN Y TYNNU DŴR 

 
Cynhyrchu pŵer. 
 

5. 
 
5.1 

 
 
 

CYFNOD TYNNU DŴR  
 
Drwy gydol y flwyddyn. 
 

6. 
 
6.1 
 
 

 
 

UCHAFSYMIAU DŴR I'W DYNNU 
 
4,666 metr ciwbig y diwrnod 
1,702,944 metr ciwbig y flwyddyn 
Ar gyfradd enydaidd nad yw'n fwy na 54 litr yr eiliad. 
 
Noder: Mae diwrnod yn golygu unrhyw gyfnod o 24 awr ddilynol ac mae 
blwyddyn yn golygu'r cyfnod o 12 mis yn dechrau ar 1 Ebrill ac yn gorffen ar 31 
Mawrth. 
 

7. 
 
7.1 

 
 

(i) 
 
 
 
 

(ii) 
 
 

DULL O FESUR DŴR A DYNNWYD 
 

Bydd Deiliad y Drwydded yn pennu’r swm o ddŵr i'w dynnu drwy gyfeirio at yr 
oriau-cilowat a gynhyrchwyd, yn ôl y mesurydd oriau-cilowat, wedi'u lluosi 
gyda'r ffactor trosi a bennwyd gan ddefnyddio'r rhestr wirio cyfrifo sydd 
ynghlwm wrth y drwydded hon.  
 
Bydd Deiliad y Drwydded yn cadw'r dogfennau ategol sy'n ymwneud â manylion y 
fethodoleg a'r cyfrifiadau a ddefnyddiwyd i drosi'r trydan a gynhyrchiwyd o'r 
symiau a dynnwyd a'u gwneud ar gael i CNC ar gais. 
 

8. 
 
8.1 

 
 

(i) 
 
 
 
 

(ii) 

COFNODION 
 
Bydd Deiliad y Drwydded yn cofnodi darlleniadau o'r allbwn trydanol a'r maint 
cyfatebol o ddŵr a dynnwyd ar yr un pryd bob wythnos, fel y pennir gan 
ddefnyddio’r rhestr wirio cyfrifo sydd ynghlwm wrth y drwydded hon neu ar 
gyfnodau eraill o'r fath fel y gellir eu cymeradwyo gan CNC yn ysgrifenedig.  
 
Bydd Deiliad y Drwydded yn anfon copi o'r cofnodion sy'n ofynnol gan 8.1 (i) 

(iii) 

uchod o fewn 28 diwrnod ar ôl 31 Mawrth ym mhob blwyddyn, a hefyd o fewn 28 
diwrnod ar ôl derbyn cais ysgrifenedig gan CNC.  
 
Bydd Deiliad y Drwydded yn cadw pob cofnod am o leiaf chwe blynedd, gan 
ganiatáu i CNC eu harchwilio ar bob adeg resymol.  
 

9. 
 
9.1 
 
 
 
 
 
9.2 

 
 
 
 
 
 
 
 

AMODAU PELLACH 
 
At ddibenion y drwydded hon, bydd cyfeiriadau at 'gynllun ynni dŵr’ yn cyfeirio at 
yr holl weithiau hynny sy'n cynnwys cored goncrid newydd ag estyll atal, sgrin 
mewnlif dyllog o ddur gwrthstaen â bylchau nad ydynt yn fwy na 3 milimetr, tanc 
mewnlif, tyrbin a gweithiau sifil cysylltiedig ategol, a phibell allfa sy'n gollwng â 
bylchau rhwng y barrau nad ydynt yn fwy na 10 milimetr. 
 
Bydd Deiliad y Drwydded yn adeiladu, gweithredu a chynnal a chadw'r cynllun 
ynni dŵr yn unol â'r manylebau a'r darluniadau canlynol: 
 
‘Dimensiynau a Threfniant Cyffredinol Nant Bod y Fuddau V4’ 
‘Dimensiynau Llwybr Pysgod Ramp Creigiog V4.0’, 
 
a dderbyniwyd ar 15 Hydref 2018 ac mae copïau ohonynt wedi'u hategu at y 
drwydded hon, neu’r fath fân newidiadau i'r dogfennau hynny a dderbynnir yn 
ysgrifenedig gan CNC cyn dyddiad dechrau'r gwaith adeiladu. 
 

9.3  Bydd Deiliad y Drwydded, cyhyd ag y bo'n rhesymol ymarferol, yn sicrhau nad 
oes unrhyw ddŵr yn llifo drwy'r tyrbin os nad yw Deiliad y Drwydded yn gallu 
cynhyrchu pŵer. 
 

9.4  
 
 

Bydd Deiliad y Drwydded yn dychwelyd yr holl ddŵr sy'n cael ei dynnu yn unol â'r 
drwydded hon i Nant Bod y Fuddau yng Nghyfeirnod Grid Cenedlaethol SH 
72964 35167, sydd wedi'i farcio fel 'Pwynt Q' ar y map.  
 

9.5 (i) 
 
 
 
 
 

(ii) 
 

Ni fydd unrhyw ddŵr yn cael ei dynnu oni bai fod cyfradd y llif yn Nant Bod y 
Fuddau yn union i lawr y nant o'r pwynt tynnu dŵr awdurdodedig, sydd wedi'i 
farcio fel 'Pwynt A' fel y nodir yn Amod 2.1, yn hafal i neu'n fwy na 5 litr yr eiliad ac 
na fydd y tynnu dŵr yn achosi'r llif yn union i lawr y nant o'r pwynt tynnu dŵr 
hwnnw i ddisgyn o dan y gyfradd honno. 
 
Ni fydd maint y dŵr a dynnir yn fwy na 70% o'r llif sydd ar gael yn Nant Bod y 
Fuddau dros 5 litr yr eiliad.  
 

9.6 (i) 
 
 
 

(ii) 
 

Ni fydd unrhyw ddŵr yn cael ei dynnu oni bai fod Deiliad y Drwydded wedi 
gosod sgrin mewnlif ag agoriad nad yw’n fwy na 3 milimetr i atal pysgod rhag 
cael eu maglu, eu llusgo neu eu gwrthdaro yn y pwynt tynnu dŵr. 
 
Bydd Deiliad y Drwydded yn cynnal y sgrin bysgod yn unol â manyleb y 
gwneuthurwr a chadw cofnodion o waith cynnal a chadw o’r fath i’w archwilio. 
 

9.7 (i) 
 
 
 

(ii) 
 

Ni fydd dŵr yn cael ei dynnu oni bai fod Deiliad y Drwydded wedi gosod sgrin 
bar â bylchau nad ydynt yn fwy na 10 milimetr i'r strwythur allfa er mwyn atal 
pysgod rhag cael eu maglu, eu llusgo neu eu gwrthdaro. 
 
Bydd Deiliad y Drwydded yn cynnal a chadw'r sgrin yn unol â manylebau'r 
gwneuthurwr a chadw cofnodion o waith cynnal a chadw o'r fath i’w harolygu.  

9.8 (i) 
 
 
 
 
 

(ii) 
 
 
 

(iii) 

Cyn bod dŵr yn cael ei dynnu at ddibenion cynhyrchu pŵer, yn unol â gofynion 
y drwydded hon, bydd Deiliad y Drwydded yn adeiladu llwybr osgoi i bysgod i 
lawr y nant o'r gored yng Nghyfeirnod Grid Cenedlaethol SH 73268 34638, 
sydd wedi'i farcio fel ‘Pwynt A’ ar y map, yn unol â'r cynlluniau a'r manylebau a 
gyflwynwyd ac a gymeradwywyd yn ysgrifenedig gan CNC. 
 
Bydd Deiliad y Drwydded yn hysbysu CNC yn ysgrifenedig o fewn 14 diwrnod 
calendr cyn dechrau adeiladu'r llwybr osgoi i bysgod sy'n ofynnol gan 9.8 (i) 
uchod.  
 
Bydd Deiliad y Drwydded yn cynnal a chadw, atgyweirio neu ddisodli’r llwybr 
osgoi i bysgod er mwyn sicrhau ei fod yn parhau'n effeithiol ar bob adeg.  
 

9.9  Bydd Deiliad y Drwydded yn sicrhau, yn ystod y gwaith adeiladu ac unrhyw waith 
cynnal a chadw dilynol ar y cynllun ynni dŵr, fod llif y dŵr yn Nant Bod y Fuddau 
yn gallu parhau i lawr y nant ar bob adeg heb newid maint ac ansawdd y dŵr.  

GWYBODAETH YCHWANEGOL 

Sylwer: darperir y wybodaeth ganlynol er gwybodaeth yn unig.  Nid yw’n ffurfio rhan o'r 
drwydded. 

Y RHESYMAU DROS YR AMODAU 

Mae'r drwydded wedi'i chyfyngu o ran amser er mwyn adlewyrchu amseriad adolygiad o 
argaeledd adnoddau yn y dalgylch yn y dyfodol. 
 
Amodau 7 ac 8: Mae'n ofynnol fod Deiliad y Drwydded yn cofnodi darlleniadau'r allbwn 
trydanol a'r swm cyfatebol o ddŵr a dynnwyd ar yr un pryd er mwyn dangos cydymffurfiaeth 
ag amodau'r drwydded hon a darparu gwybodaeth am y defnydd dŵr gwirioneddol at 
ddibenion cynllunio dŵr. 
 
Amodau 9.1 ac 9.2: sicrhau bod y cynllun ynni dŵr yn cael ei adeiladu, ei weithredu a'i 
gynnal a'i gadw yn unol â'r darluniadau a'r manylebau y cytunwyd arnynt gan CNC yn ystod 
cyfnod penderfynu ar y drwydded.  
 
Amod 9.3: sicrhau bod adnoddau dŵr yn cael eu defnyddio'n gywir ac yn effeithlon. 
 
Amod 9.4: sicrhau bod y tynnu dŵr yn gallu cael ei gategoreiddio fel bod at ddibenion nad 
ydynt yn ddarfodadwy.  
 
Amodau 9.5 ac 9.9: sicrhau bod llif yn cael ei gynnal yn y cwrs dŵr er mwyn cynnal cynefin 
y nant er mwyn gwarchod y fflora a ffawna.  
 
Amod 9.6: atal pysgod rhag cael eu maglu, eu llusgo neu eu gwrthdaro yn y pwynt tynnu 
dŵr.  
 
Amod 9.7: atal pysgod rhag cael eu maglu, eu llusgo neu eu gwrthdaro yn y pwynt gollwng.  
 
Amod 9.8: sicrhau llwybr diogel i fyny’r nant ar gyfer pysgod.   
 
Amod 9.9: sicrhau nad effeithir ar yr amgylchedd dŵr yn ystod gwaith adeiladu a chynnal a 
chadw dilynol. 
 
NODIADAU PWYSIG 
 
Mae rhif cyfresol trwydded cronni WA/065/0002/0002 wedi'i gyflwyno er mwyn hwyluso 
tynnu dŵr ar gyfer y cynllun ynni dŵr a awdurdodwyd gan y drwydded tynnu dŵr hon.  
 
Amod 9.5: caiff llifoedd eu cynnal a'u rheoli gan ddulliau ffisegol drwy ddyluniad y 
strwythur cronni a awdurdodwyd gan y drwydded a rifwyd uchod. 
 
At ddibenion Amodau 9.2 ac 9.8 (ii), bydd Deiliad y Drwydded yn cysylltu â: 
 
Uwch Swyddog 
Tîm Pobl a Lleoedd Gogledd Orllewin Cymru 
Cyfoeth Naturiol Cymru 
Maes y Ffynnon  
Penrhosgarnedd 
Bangor 
Gwynedd 
LL57 2DW 

Ffôn: 0300 065 3000 
E-bost: NorthWestPeopleandPlacesTeam@cyfoethnaturiolcymru.gov.uk  
 
Nodyn effeithlonrwydd dŵr 
Dylai Deiliad y Drwydded ddefnyddio'r dŵr a dynnwyd o dan delerau'r drwydded hon 
mewn modd effeithlon. Gallai CNC gyfeirio at ei arweiniad ar effeithlonrwydd dŵr (neu 
arweiniad cyfatebol) er mwyn penderfynu p'un a yw dŵr yn cael ei ddefnyddio'n effeithlon 
a gallai gynnig cyngor ar unrhyw fesurau a ystyrir yn angenrheidiol er mwyn diwallu 
argymhellion penodol.  
 
Sgrinio  
Bydd Cyfoeth Naturiol Cymru yn ystyried canllawiau ‘Screening for Intakes and Outfalls: a 
Best Practice Guide’ (neu ganllawiau cyfatebol) wrth gytuno ble, sut a pha fath o sgriniau 
pysgod y dylid eu gosod ac, ynghyd â chanlyniadau unrhyw waith monitro, wrth 
benderfynu a yw’r sgriniau pysgod yn effeithiol ac wedi’u cynnal a’u cadw mewn modd 
priodol, ac wrth farnu a oes angen atgyweirio neu newid y sgriniau pysgod. 
 
Hanes Trwydded 
 

Rhif Cyfresol y 
Drwydded 

Dyddiad 
Cyhoeddi a 
Gweithredu 

Dyddiad Dod i 
Ben 

Crynodeb o'r 
Newidiadau 

WA/065/0002/0001 30/10/2018 31/03/2025 Cyflwynwyd y 
drwydded wreiddiol. 

WA/065/0002/0001/R001 Issue: 
28/04/2025 
Effective: 
01/04/2025 

31/03/2037 Adnewyddwyd y 
drwydded ar yr un 
telerau. 

mailto:NorthWestPeopleandPlacesTeam@cyfoethnaturiolcymru.gov.uk


 

 

 

MAP ACCOMPANYING LICENCE NUMBER / MAP I GYFEILIO TRWYDDED 
RHIF 

WA/065/0002/0001/R001 

Scale l Graddfa 1:10,000 

© Crown Copyright and database rights Ordnance Survey.Natural Resources Wales, 100019741, 2015. © 

Hawlfraint y Goron a hawl cronfa ddata Arolwg Ordnans.Cyfoeth Naturiol Cymru, 100019741, 2015. 

Hoffech chi ddysgu mwy amdanom ni  

neu am eich amgylchedd? 

 

Yna ffoniwch ni ar  

 0300 065 3000 (Llun-Gwener rhwng 9am a 5pm) 

 

e-bost 

enquiries@naturalresourceswales.gov.uk 

 

neu ewch i’n gwefan 

www.cyfoethnaturiolcymru.gov.uk 

 
 

llinell gymorth digwyddiadau 

0300 065 3000 (24 awr) 

 

Llinell rhybuddion llifogydd 

0345 988 1188 

 

 

 Yr Amgylchedd yn gyntaf: Mae'r cyhoeddiad hwn wedi'i argraffu ar bapur 
a wnaed o 100 y cant o wastraff a ddefnyddiwyd yn flaenorol. Defnyddir sgil-
gynhyrchion rhag gwneud y mwydion a'r papur ar gyfer compostio a gwrtaith, 
ar gyfer gwneud sment ac am gynhyrchu ynni. 
 

mailto:enquiries@naturalresourceswales.gov.uk
http://www.cyfoethnaturiolcymru.gov.uk/

